
Inatsisartut suleriaasianni § 37 naapertorlugu Naalakkersuisunut imaattunik 

apeqquteqarpunga: 

1) 2016-mi tarnikkut nappaateqartut pinngitsaalineqartut qassiuppat. 

2) Nakorsaanernik (psykiatri-mi ) atorfinitsitsinermi , taartaasartut ilanngullugit 

2014, 2015 aamma 2016-mi aningaasat atukkat qanoq amerlatigippat?  

a. taakkulu aninngaasat 2010- 2011- 2012- sanilliutissagaanni, qanoq 

isikkoqarpat? 

3) Avataaneersunik taartaasoqartitsisarnermut aningaasartuutit suliat 

inernerannut naapertuutinngippata (katsorsaanermi angusanut) 

Naalakkersuisut qanoq iliuuseqalersaarpat? 

 (Inatsisartuni ilaasortaq Kelly Berthelsen, Inuit Ataqatigiit)  

 

Tunngavilersuutit: 

Siorna upernassakkut pineqartoq pillugu tusagassiorfiit sammisaqarput: 

(http://knr.gl/kl/nutaarsiassat/tarnikkut-katsorsaanermi-pissutsit-ataatsimiititaliap-

misissortikkusukkai). Tassanilu oqaatigineqarpoq pinngitsaalisaallutik 

katsortussanngortinneqartut 50-iusimasut. 2017-imut aningaasanut inatsimmi 

oqaatigineqarpoq tarnikkut katsorsaanermi katsorsakkat 15-iussasut, taakkulu 50-init 

pingasoriaammik ikinnerupput.  

Siuliani taaneqartut pissutigalugit paaserusunnanngitsuunngilaq assersuutigalugu 

pinngitsaalillugit katsorsakkat 2016-imi 15-init assut amerlanerusimappata taava ilumut 

aningaasat sulisussallu naammattut pigineqarsimanersut. Sulisussat aningaasallu naammattut 

pigineqarsimanngippata qularutissaassanngilaq sullissinerup ajorseriarsimanissaa. 

Aamma, sulisussat naammattut pissarsiariumallugit taartaasartunik sulisoqarsimappat taava 

apeqqutiginngitsoorneqarsinnaanngilaq aningaasat sulisullu atorneqartut katsorsaanerup 

pitsaassusianut naapertuunnersut.  

Apeqquteqaat ullut suliffiit qulit qaangiutinnagit akineqarnissaa kissaatiginarpoq. 

